ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈՒՆԻՍԻ 11-Ի № 953-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (այսուհետ՝ Նախագիծ)
	1.
	Անհրաժեշտությունը, ընթացիկ իրավիճակը և խնդիրները

	
	Հայկական ԱԷԿ-ի երկրորդ էներգաբլոկի շահագործման նախագծային ժամկետի երկարաձգում և արդիականացում ծրագրի (այսուհետ՝ ՇԺԵ-1 Ծրագիր) շրջանակներում Հայկական ԱԷԿ-ի շահագործման ժամկետի երկարացման աշխատանքների ֆինանսավորման նպատակով ՀՀ կառավարությունը 11.06.2020թ. ընդունել է № 953-Ն որոշումը (այսուհետ՝ Որոշում), որի համաձայն՝ «Հայկական ատոմային էլեկտրակայան» ՓԲ ընկերությանը (այսուհետ՝ Ընկերություն) 2020-2025թթ. ընթացքում ՀՀ պետական բյուջեից տրամադրվելու է 63,2 մլրդ դրամ գումարի չափով բյուջետային վարկ, որից 2020թ.- 18,7 մլրդ դրամ, 2021թ.- 25 մլրդ դրամ, 2024թ.- 7 մլրդ դրամ և 2025թ.- 12,5 մլրդ դրամ։
«Բարձրավոլտ էլեկտրացանցեր» ՓԲ ընկերության (այսուհետ՝ ԲԷՑ) կողմից իրականացվող «Իրան-Հայաստան 400 կՎ էլեկտրահաղորդման օդային գծի և համապատասխան ենթակայանի կառուցում» ծրագրի իրականացման շրջանակներում առաջացած խնդիրները կարգավորելու նպատակով, ՇԺԵ-1 Ծրագրի աշխատանքների իրականացման մրցութային գործընթացների երկարաձգմամբ պայմանավորված՝ ՀՀ 2024թ. պետական բյուջեով նախատեսված 1167 Էլեկտրաէներգետիկ համակարգի զարգացման ծրագրով «Հայկական ատոմային էլեկտրակայան» ՓԲԸ-ին տրամադրվող բյուջետային վարկ» 42009 միջոցառմամբ 2024թ․ ընթացքում հատկացված 7,000,000․0 հազ․ դրամից ՀՀ կառավարության 21.11.2024թ. № 1840-Ն որոշմամբ ԲԷՑ-ին 2024թ. հատկացվել է 1,035 մլրդ դրամ գումարի չափով բյուջետային վարկ: ՀՀ ֆինանսների նախարարության և ԲԷՑ-ի միջև 02.12.2024թ. կնքվել է 2024թ. հատկացվելիք 1,035 մլրդ ՀՀ դրամի վարկային պայմանագիրը:
ՇԺԵ-1 Ծրագրի վարկի շրջանակներում ՀՀ ֆինանսների նախարարության և Ընկերության միջև 10.07.2020թ. կնքվել են 18,7 մլրդ դրամի, 17.06.2021թ. 25 մլրդ դրամի և 02.12.2024թ. 5.965 մլրդ դրամի վարկային պայմանագրեր: Ընդհանուր ՇԺԵ-1 Ծրագրի 63,2 մլրդ դրամ գումարի չափով բյուջետային վարկի շրջանակներում կնքվել են 49,665 մլրդ դրամի վարկային պայմանագրեր, մնացորդը կազմում է 13,535 մլրդ դրամ: Քանի որ 2024թ․ ընթացքում ՇԺԵ-1 Ծրագրի համար հատկացված 7,000,000․0 հազ․ դրամից 1,035 մլրդ դրամը տրամադրվել է ԲԷՑ-ին, իսկ 2025թ. նախատեսված գումարը կազմում է 12,5 մլրդ դրամ, Որոշմամբ նախատեսված ժամկետներում վարկային միջոցների օգտագործմամբ պայմանավորված՝ անհրաժեշտություն է առաջացել Որոշման մեջ կատարել փոփոխություններ, մասնավորապես՝ Որոշման 1-ին կետի 1-ին ենթակետում «2024 թվականին՝ 7,000,000,000 դրամ» բառերը փոխարինել «2024 թվականին՝ 5,965,000,000 դրամ» բառերով, իսկ «2025 թվականին՝ 12,500,000,000 դրամ» բառերը փոխարինել «2025 թվականին՝ 13,535,000,000 դրամ» բառերով (Ընկերության կողմից ներկայացված վճարումների վերաբերյալ կանխատեսումը կցվում է):
Բացի այդ, «Հայկական ատոմային էլեկտրակայան» ՓԲԸ-ի 2-րդ էներգաբլոկի շահագործման նախագծային ժամկետի կրկնակի երկարաձգման ծրագրի (այսուհետ՝ ՇԺԵ-2 Ծրագիր) իրականացման համար հատկացվելիք միջոցների ֆինանսավորման աղբյուրի բացակայության պատճառով ծրագրի շրջանակներում կնքված և կնքվելիք պայմանագրերով նախատեսված վճարումներն իրականացնելու, ինչպես նաև նախատեսված ժամանակահատվածում «Հայկական ատոմային էլեկտրակայան» ՓԲԸ-ի 2-րդ էներգաբլոկի շահագործման ժամկետը մինչև 2036 թվականը երկարացնելուն ուղղված աշխատանքների կատարումն սկսելու նպատակով, մինչև ֆինանսավորման աղբյուրի հստակեցումը, 
ՀՀ կառավարության 2024թ. մայիսի 2-ի № 632-Ն որոշմամբ թույլատրվել է Որոշմամբ Ընկերությանը տրամադրվող 63.2 մլրդ դրամ գումարի չափով բյուջետային վարկի շրջանակներում ստացված, սակայն դեռևս չօգտագործված միջոցներն ուղղել ՇԺԵ-2 Ծրագրի շրջանակներում նախատեսված աշխատանքների ֆինանսավորմանը՝ հետագայում օգտագործված գումարը վերականգնելու պայմանով:
«Հայաստանի Հանրապետության 2025 թվականի պետական բյուջեի մասին» օրենքով սահմանված կարգով, ինչպես նաև ՀՀ կառավարության 2024թ․ դեկտեմբերի 27-ի  № 2060-Ն որոշմամբ՝ 1167 Էլեկտրաէներգետիկ համակարգի զարգացման ծրագրով «Հայկական ատոմային էլեկտրակայան» ՓԲԸ-ին տրամադրվող բյուջետային վարկ» 42009 միջոցառմամբ 2025թ․ նախատեսվել է 12,500,000․0 հազ․ դրամ, իսկ «Հայկական ատոմային էլեկտրակայան» ՓԲԸ-ի 2-րդ էներգաբլոկի շահագործման նախագծային ժամկետի կրկնակի երկարաձգում» 42012 միջոցառմամբ 2025թ․ նախատեսվել է 13,529,980․0 հազ․ դրամ: 42012 միջոցառմամբ նախատեսված աշխատանքների իրականացման մրցութային գործընթացներով պայմանավորված՝ հնարավոր է նախատեսված միջոցներից 42009 միջոցառման համար վերաբաշխմամբ հատկացնել 1,035,000.0 հազ. դրամ:

	2.
	Ակնկալվող արդյունքը, կարգավորման նպատակը և բնույթը

	
	Նախագծի ընդունումը հնարավորություն կտա ՇԺԵ-1 և ՇԺԵ-2 Ծրագրերի շրջանակներում իրականացնել կնքված պայմանագրով նախատեսված վճարումները, կնքել համապատասխան պայմանագրեր և նախատեսված ժամանակահատվածում իրականացնել համապատասխան աշխատանքները, ինչպես նաև իրականացնել Որոշմամբ նախատեսված ժամկետներում վարկային միջոցների օգտագործումը:

	3.
	Նախագծի մշակման գործընթացում ներգրավված ինստիտուտները և անձինք

	
	ՀՀ տարածքային կառավարման և ենթակառուցվածքների նախարարություն:

	4.
	Նախագծի ընդունմամբ այլ իրավական ակտերի ընդունման անհրաժեշտության կամ բացակայության մասին

	
	Նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

	5.
	Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները

	
	Նախագծի ընդունման կապակցությամբ լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություններ չեն նախատեսվում:

	6.
	Տվյալ բնագավառում իրականացվող քաղաքականությունը

	
	Նախագծի ընդունմամբ տվյալ բնագավառում իրականացվող քաղաքականության փոփոխություն չի նախատեսվում:

	7.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

	
	«Հայկական ատոմային էլեկտրակայանի 2-րդ էներգաբլոկի շահագործման ժամկետի երկարաձգում» ծրագրի անհրաժեշտությունը բխում է ՀՀ Ազգային ժողովի 2021թ. օգոստոսի 26-ի ԱԺՈ-002-Ն որոշմամբ հավանության արժանացած «Հայաստանի Հանրապետության կառավարության ծրագրի (2021-2026թթ.)» 3.4 կետի «Էներգետիկա» բաժնից, 
ՀՀ կառավարության 2021թ. հունվարի 14-ի № 48-Լ որոշմամբ հաստատված՝ Հայաստանի Հանրապետության էներգետիկայի բնագավառի զարգացման ռազմավարական ծրագրից (մինչև 2040 թվականը) և դրա իրագործումն ապահովող ծրագիր-ժամանակացույցից: Ծրագրի նպատակն է Հայկական ԱԷԿ-ի երկրորդ էներգաբլոկի՝ մինչև 2026թ․ անվտանգ շահագործման ապահովումը, ինչպես նաև, այդ ժամկետից հետո կայանի անվտանգության հիմնավորման դեպքում, դրա շահագործման ժամկետի լրացուցիչ երկարաձգումը։



